
Almennt er litið svo á að í opnu lýðræðissamfélagi móti almenningur sér skoðun 
með því að vera þátttakandi í upplýstri og opinni umræðu. Þar gegna fjölmiðlar 
mikilvægu hlutverki. Lýðræðið byggist á þeirri hugmynd að ákvarðanir séu teknar 
á upplýstum grundvelli. Í því sambandi skipti mestu máli staðreyndir, rannsóknir, 
rök og skynsemi. Hefur svo verið allt frá dögum upplýsingarinnar. Í aðdraganda 
kosninga setja frambjóðendur og flokkar því fram stefnumál sín sem almenningur 
getur tekið afstöðu til og þannig gert upp hug sinn. 

Með tilkomu falsfrétta og auglýsinga á samfélagsmiðlum sem sniðnar eru að gildum og 
lífsviðhorfum einstaklinga hættir lýðræðisumræðan að vera opin. Fólk byggir afstöðu sína í 
auknum mæli á upplýsingum sem beint er að því. Hætta er á því að viðhorf manna til málefna 
fari að byggjast á tilfinningalegri afstöðu fremur en staðreyndum. Auðvelt er að koma á fram-
færi mismunandi skilaboðum til ólíkra hópa, skilaboðum sem ekki er víst að séu rétt eða byggð 
á staðreyndum. Vera kann að aðferðir sem notaðar eru í kosningabaráttu verði ekki kunnar fyrr 
en að loknum kosningum. 

Því hafa mörg vestræn ríki sett lög sem eiga að tryggja hlutlægan og faglegan fréttaflutning og 
gefa framboðum jafnan aðgang að fjölmiðlum í aðdraganda kosninga. Í sumum ríkjum hafa 
jafnframt verið sett lög sem eiga að tryggja ákveðið þagnartímabil rétt fyrir kosningar til að 
kjósendur geti gert upp hug sinn án þess að sitja undir flóði pólitískra auglýsinga og annars 
efnis sem er ætlað að hafa áhrif á val almennings.

Með tilkomu samfélagsmiðla getur verið erfitt að framfylgja löggjöf sem kveður á um þagnar-
tímabil og hlutlægni. Kosningabaráttan hefur í auknum mæli færst yfir á netið, en  samfélags- 
miðlar eru nú mikilvægur vettvangur umræðu í aðdraganda kosninga, auk þess sem auglýsing-
um sem ætlað er að hafa áhrif á kjósendur er oft miðlað á YouTube og öðrum sambærilegum 
miðlum. 

Milljarðar notenda nota slíka alþjóðlega miðla og búa þeir því yfir gríðarlegu magni persónu-
upplýsinga sem gerir þeim kleift að klæðskerasauma skilaboð, þ.m.t. kosningaauglýsingar 
fyrir ólíka hópa í aðdraganda kosninga. Ríki, þ.m.t. Ísland hafa því mörg hver sett lög sem er 
ætlað að hindra nafnlausan áróður sem stafar frá stjórnmálasamtökum, kjörnum fulltrúum 
þeirra og frambjóðendum.

Vera kann að aðferðir sem notaðar eru í kosningabaráttu 
verði ekki kunnar fyrr en að loknum kosningum“

Á liðnum árum hefur borið á nafnlausum auglýsingum í aðdraganda kosninga þar sem 
skilaboð eru sett fram sem er ætlað að hafa áhrif á skoðanir almennings á ákveðnum fram- 
bjóðendum og stjórnmálaflokkum. Í frumvarpi til laga um breytingu á lögum nr. 162/2006 um 
fjármál stjórnmálasamtaka og frambjóðenda og um upplýsingaskyldu þeirra, sem samþykkt 
var á Alþingi í júní 2021*, er bent á að rangar og misvísandi upplýsingar í aðdraganda 
kosninga hafi vakið fólk til umhugsunar um þessi mál og að 
slíkum auglýsingum hafi verið beitt til að afvegaleiða al- 
menning. Það er því mikið í húfi bæði fyrir almenning, sem á 
rétt á að fá aðgang að traustum og faglegum upplýsingum til 
að geta myndað sér skoðun í aðdraganda kosninga, og fyrir 
frambjóðendur og stjórnmálaflokka, sem eiga að geta treyst 
því að kosningabaráttan sé háð á jafnræðisgrundvelli og 
úrslit kosninga ráðist ekki af aðgangi frambjóðenda að 
sérfræðingum sem geta sérsniðið auglýsingar og áróður að 
notendum samfélagsmiðla og leitarvéla.

Fjölmiðlanefnd situr fyrir hönd Íslands í samráðshópi 
evrópskra fjölmiðlanefnda. Á þeim vettvangi hefur mikil 
áhersla verið lögð á gagnsæi auglýsinga á samfélagsmiðlum, 
sérstaklega í aðdraganda kosninga. Skrifað var undir starfs-
reglur (e. Code of Practice on Disinformation) árið 2019 milli 
Evrópusambandsins og alþjóðlegu tæknifyrirtækjanna Face-
book, Google, Twitter, Mozilla, Microsoft og TikTok þar sem 
þau skuldbundu sig til að sporna gegn dreifingu rangra og 
villandi upplýsinga í ríkjum Evrópu. Samráðshópur evrópsku 
fjölmiðlanefndanna fékk síðan það hlutverk að fylgjast með 
því hvort farið væri eftir starfsreglunum. 

Þrátt fyrir að sérstaklega hafi verið tekið fram í inngangs- 
orðum starfsreglnanna að þær ættu við um öll ríki EES tókst 
ekki að fá stórfyrirtækin til að framfylgja þeim í öllum rík-
junum fyrst um sinn. Með samstilltu átaki Fjölmiðlanefndar 
og samráðshóps evrópskra fjölmiðlanefnda, með dyggri 
aðstoð mennta- og menningarmálaráðuneytisins og utanríkis-
ráðuneytisins, tókst að fá stórfyrirtækin til að framfylgja reglunum á Íslandi fyrir kosningar til 
Alþingis haustið 2021. Varð það til þess að Facebook opnaði svokallað „Ad library“ fyrir 
íslenskan markað en þar er að finna upplýsingar um kaupendur, dreifingu og hversu miklu er 
eytt í auglýsingar um samfélagsleg málefni á Íslandi. Jafnframt er gerð sú krafa að þeir sem 
kaupa slíkar auglýsingar veiti tilteknar upplýsingar svo að hægt sé að sannreyna hver stendur 
að baki auglýsingunni. Með þessum aðgerðum tókst íslenskum stjórnvöldum að tryggja eins og 

*Í júní 2021 samþykkti Alþingi frumvarp um 
breytingu á lögum nr. 162/2006 um fjármál stjórn-
málasamtaka og frambjóðenda og um upplýsinga- 
skyldu þeirra. Með frumvarpinu var lögð til breyting 
á 12. gr. laganna, um bann við nafnlausum áróðri 
sem bætt var við með lögum nr. 139/2018, og var 
lagt til að nýrri málsgrein yrði bætt við um að frá 
þeim degi er kjördagur hefur formlega verið aug- 
lýstur vegna kosninga til Alþingis, til sveitarstjórna 
eða til embættis forseta Íslands, svo og vegna 
boðaðrar þjóðaratkvæðagreiðslu, skulu auglýsingar 
og annað kostað efni, sem ætlað er að hafa áhrif á 
úrslit kosninga, vera merkt auglýsanda eða 
ábyrgðarmanni. Í greinargerð með frumvarpinu 
kemur fram að sú takmörkun sem mælt er fyrir um 
miði að því lögmæta markmiði að stuðla að upplýstri 
umræðu í aðdraganda kosninga. Með því að skylda 
þá sem leitast við að hafa áhrif á úrslit kosninga, svo 
sem með birtingu auglýsinga eða annars kostaðs 
efnis, til að gefa upp hver eða hverjir standi að baki 
þeim er stuðlað að því að gagnsæi ríki um uppruna 
þeirra og þá hagsmuni sem kunna að búa að baki 
þeim. Jafnframt er tekið fram í greinargerðinni að 
bannregla ákvæðisins nái til hvers kyns auglýsinga 
eða annars kostaðs efnis sem ætlað er að hafa áhrif 
á úrslit kosninga óháð birtingarvettvangi. Þannig er 
ekki eingöngu átt við kostað efni eða auglýsingar 
sem hafa að geyma rangar eða misvísandi upplýs-
ingar sem settar eru fram gagngert til að grafa undan 
tilteknum stjórnmálasamtökum, framboðum eða 
hugmyndafræði heldur skiptir fyrst og fremst máli 
að þær upplýsingar sem um ræðir séu í fyrsta lagi 
fjármagnaðar og í öðru lagi settar fram í því skyni að 
hafa áhrif á úrslit kosninga. Með kostuðu efni er 
m.a. vísað til samfélagsmiðla og annarra vefmiðla. Í 
ákvæðinu felst þannig fortakslaus skylda til að gefa 
upp hver standi að baki slíkri auglýsingastarfsemi í 
aðdraganda kosninga. 



kostur var að bann við nafnlausum áróðri í 12. gr. laga um fjármál stjórnmálasamtaka og fram-
bjóðenda og um upplýsingaskyldu þeirra væri virt hér á landi í aðdraganda kosninganna 2021. 

Með það að markmiði að tryggja framkvæmd alþingiskosninganna var stofnaður samráðshópur 
um vernd einstaklinga í aðdraganda kosninga. Persónuvernd, Fjölmiðlanefnd, Fjarskiptastofa, 
netöryggissveitin (CERT-IS), landskjörstjórn og síðar greiningardeild ríkislögreglustjóra eru 
aðilar að samráðshópnum. Meginmarkmið samráðshópsins er að tryggja að stjórnvöld, sam-
kvæmt þeim lagaramma sem hvert um sig starfar eftir, fái viðeigandi upplýsingar um atriði sem 
geri þeim kleift að bregðast við, ef aðstæður krefjast þess. Hugsanlegar ógnir við framkvæmd 
kosninga sem hópnum er ætlað að fylgjast sérstaklega með varða m.a. persónuvernd, 
upplýsingaóreiðu, netöryggi og þjóðaröryggi. 

Þau stjórnvöld sem eiga fulltrúa í samráðshópnum sendu frá sér fræðsluefni og leiðbeiningar í 
aðdraganda alþingiskosninganna. Persónuvernd gaf út álit á notkun stjórnmálasamtaka á sam-
félagsmiðlum fyrir kosningarnar til Alþingis. CERT-IS birti leiðbeiningar um öryggi á sam-
félagsmiðlum í aðdraganda kosninganna, m.a. um mikilvægi margþátta auðkenningar og ör- 
yggisstillingar. Þá birti Fjarskiptastofa leiðbeiningar vegna óumbeðinna fjarskipta í aðdrag- 
anda kosninganna. Fjölmiðlanefnd fór síðan af stað með árvekniátak í aðdraganda þingkos- 
ninganna með stuðningi frá Facebook. Þá tók Fjölmiðlanefnd saman upplýsingar á vef sínum 
um hvaða lagareglur gilda um fjölmiðla og pólitískar auglýsingar á samfélagsmiðlum í 
aðdraganda kosninga.

Liður í því að kanna hvort almenningur hafi orðið var við rangar upplýsingar eða falsfréttir í 
aðdraganda alþingiskosninganna þann 25. september 2021 var könnun sem Fjölmiðlanefnd 
lét Maskínu framkvæma. Eru niðurstöður hennar afar áhugaverðar og varpa m.a. ljósi á skiln-
ing almennings á hugtakinu falsfréttir. Hægt verður að bera niðurstöðurnar saman við sam-
bærilegar kannanir sem fyrirhugað er að gera í aðdraganda kosninga á næstu árum.

Niðurstöður könnunarinnar sýna að rúmlega helmingur þátttakenda sá ekki falsfréttir eða 
rangar upplýsingar tengdar kosningunum síðustu 30 daga fyrir kjördag. Niðurstöðurnar veita 
jafnframt áhugaverða sýn á traust almennings til stjórnmálaflokka, íslenskra fjölmiðla og stof-
nana samfélagsins. Erlendar rannsóknir sýna ákveðna fylgni milli trausts og upplýsingaóreiðu, 
en tilgangur falsfrétta er m.a. að grafa undan trausti og samheldni í lýðræðisríkjum. 
Niðurstöður könnunarinnar sýna einnig að yngra fólki fannst frekar í lagi að persónuupplýs-
ingar þess væru notaðar til að klæðskerasauma skilaboð á samfélagsmiðlum heldur en þeim 
sem eldri eru. Er það í samræmi við sambærilega könnun sem gerð var í Noregi í aðdraganda 
þingkosninganna þar í september 2021.

Samantekt

Tæplega helmingur þátttakenda varð var við rangar upplýsingar 
eða falsfréttir í aðdraganda alþingiskosninganna á Íslandi árið 
2021. Þar af sögðust 11% þátttakenda hafa orðið vör við slíkar upplýsingar 
oft á dag síðustu 30 dagana fyrir kosningar.

Þátttakendur sem sögðust kjósa ríkisstjórnarflokkana (Sjálfstæðisflokk, Vin-
stri Græn og Framsóknarflokk) voru ólíklegastir til að hafa orðið varir 
við falsfréttir eða rangar upplýsingar í aðdraganda kosninganna.

Af þeim sem urðu vör við rangar upplýsingar eða falsfréttir í 
aðdraganda kosninganna sögðust 72,2% þeirra hafa séð slíkar 
upplýsingar á Facebook. 32,3% sögðust hafa orðið vör við slíkt á 
ritstýrðum netmiðlum, 27,8% í sjónvarpi, 26,3% í ritstýrðum prentmiðlum 
og 22,3% í útvarpi.

Rúmlega helmingur, eða 52,2%, þátttakenda telur að ákveðinn 
stjórnmálaflokkur hafi borið ábyrgð á falsfréttum og röngum 
upplýsingum í aðdraganda kosninga. Þá töldu 29,1% að ákveðinn 
íslenskur fjölmiðill hafi borið ábyrgð á slíkum upplýsingunum og 25,5% 
töldu að ákveðinn stjórnmálamaður hafi borið ábyrgð á þeim.

Einn af hverjum fimm (21%) sagði upplýsingar frá stjórnmálamön-
num annaðhvort mjög eða frekar trúverðugar. Til samanburðar þótti 
41,2% þátttakenda upplýsingar í íslenskum fjölmiðlum vera trúverðugar, 
59,0% upplýsingum frá ríkisstofnunum og 79,9% upplýsingum frá sótt- 
varnayfirvöldum.

41,3% þátttakenda sögðu að sjónvarp væri mikilvægasti frétta- 
miðillinn að þeirra mati. 20,4% sögðu að það væri útvarp og 18,6% sögðu 
að ókeypis fréttamiðlar á netinu væru mikilvægastir.

Um 43% þátttakenda töldu það líklegt að persónuupplýsingar, sem 
safnað er um þau á netinu, hafi verið notaðar til að beina til þeirra 
falsfréttum í aðdraganda kosninganna. Af þeim töldu 22,8% að það 
væri mjög líklegt.

Yfir 90% þátttakenda höfðu aldrei heyrt um Ad Library. 6,9% 
þátttakenda sögðust þekkja Ad Library en höfðu ekki notað það og 1,3% 
sögðust þekkja Ad Library en nota það sjaldan.  

Niðurstöður

Hluti 1 - Falsfréttir og upplýsingar

Helmingur sá falsfréttir í aðdraganda kosninga
Tæplega helmingur þátttakenda varð var við rangar upplýsingar eða falsfréttir í aðdraganda 
alþingiskosninganna á Íslandi árið 2021. Þar af sögðust 11% þátttakenda hafa orðið vör við slíkar 
upplýsingar oft á dag síðustu 30 dagana fyrir kosningar. Þá kváðust 4,3% hafa tekið eftir slíkum 
upplýsingum einu sinni á dag, á meðan 11,3% þátttakenda sögðust hafa tekið eftir slíkum 
upplýsingum tvisvar til sex sinnum í viku. 20% þátttakenda sögðust hafa tekið eftir röngum 
upplýsingum eða falsfréttum sjaldnar en vikulega í aðdraganda kosninganna. Rúmlega helmingur 
(53,4%) sagðist ekki hafa séð neinar falsfréttir eða rangar upplýsingar tengdar kosningunum á 
síðustu 30 dögum fyrir kosningar. 

Kjósendur ríkisstjórnarflokkana ólíklegastir til að sjá falsfréttir
Þátttakendur sem sögðust kjósa ríkisstjórnarflokkana (Sjálfstæðisflokk, Vinstri Græn og 
Framsóknarflokk) voru ólíklegastir til að hafa orðið varir við falsfréttir eða rangar upplýsingar í 
aðdraganda kosninganna; 70,2% af stuðningsmönnum VG, 63,4% af stuðningsmönnum 
Framsóknarflokksins og 61,8% af stuðningsmönnum Sjálfstæðisflokksins kváðust ekki hafa orðið 
vör við falsfréttir eða rangar upplýsingar tengdar kosningunum í aðdraganda þeirra. Stuðningsmenn 
Viðreisnar og Sósíalistaflokksins voru líklegastir til að hafa orðið varir við falsfréttir eða rangar 
upplýsingar í aðdraganda kosninganna en aðeins 37% af stuðningsmönnum Sósíalistaflokksins og 
36% af stuðningsmönnum Viðreisnar sögðust aldrei hafa orðið varir við slíkar upplýsingar. 22,5% 
af stuðningsmönnum Flokks fólksins, 18,3% af stuðningsmönnum Pírata og 18,5% af stuðnings- 
mönnum Miðflokksins sögðust hafa tekið eftir falsfréttum eða röngum upplýsingum tengdum 
kosningunum oft á dag í aðdraganda kosninganna.

Karlar sjá frekar falsfréttir en konur
Karlar voru líklegri en konur til að segjast hafa tekið eftir falsfréttum eða röngum upplýsingum í 
aðdraganda kosninganna. 38,0% kvenna sögðust hafa orðið vör við falsfréttir eða rangar upplýsing-
ar, á síðustu 30 dögum fyrir kosningarnar, en 54,4% karla sögðust hafa orðið varir við slíkar upplýs-
ingar. Af þeim sem sögðust hafa orðið vör við rangar upplýsingar eða falsfréttir tengdar kosning- 
unum höfðu 9,4% kvenna og 12,4% karla orðið vör við slíkar upplýsingar oft á dag.  

Þátttakendur sem lokið höfðu framhaldsnámi ólíklegastir til að sjá falsfréttir
Þátttakendur sem höfðu lokið framhaldsnámi á háskólastigi voru ólíklegri en aðrir menntunarhópar 
til að segjast hafa tekið eftir röngum upplýsingum eða falsfréttum sem hafi verið beitt til að hafa 
áhrif á niðurstöður kosninganna. 39,4% þátttakenda í þeim hóp höfðu orðið vör við slíkar upplýs-
ingar en hlutfallið var 46-48% í öðrum menntunarhópum. Þó sögðust 19% þeirra sem höfðu aðeins 
lokið grunnskólaprófi að þau hefðu orðið vör við slíkar upplýsingar oft á dag. 12,4% þeirra sem 
höfðu lokið framhaldsskólaprófi sögðust hafa orðið vör við falsfréttir eða rangar upplýsingar tengdar 
kosningunum oft á dag en aðeins rúmlega 8% háskólanema sögðust hafa séð þær oft á dag. 

Sjö af hverjum tíu sáu falsfréttir á Facebook
Af þeim sem urðu vör við rangar upplýsingar eða falsfréttir í aðdraganda kosninganna sögðust 
72,2% þeirra hafa séð slíkar upplýsingar á Facebook. 32,3% þeirra sögðust hafa séð rangar upplýs-
ingar eða falsfréttir á ritstýrðum netmiðlum. 27,8% þeirra sem svöruðu sögðust hafa séð falsfréttir 
eða rangar upplýsingar í sjónvarpi, 26,3% í ritstýrðum prentmiðlum og 22,3% í útvarpi. 15,3% af 
þeim sem svöruðu sögðust hafa séð rangar upplýsingar eða falsfréttir á Instagram, 14,6% á Twitter 
og 10,5% á YouTube. Þá sögðust 5,3% þeirra sem svöruðu hafa séð slíkar upplýsingar á TikTok, 5% 
á samskiptamiðli á borð við Messenger eða WhatsApp, 4,7% í hlaðvarpi og 2,9% á Snapchat. 

Helmingur telur ákveðinn stjórnmálaflokk bera ábyrgð á falsfréttum
Af þeim sem sögðust hafa orðið vör við falsfréttir eða rangar upplýsingar í aðdraganda kosninganna 
sagðist rúmlega helmingur, eða 52,2%, telja að ákveðinn stjórnmálaflokkur hafi borið ábyrgð á 
þeim. Þá töldu 29,1% að ákveðinn íslenskur fjölmiðill hafi borið ábyrgð á upplýsingunum og 25,5% 
töldu að ákveðinn stjórnmálamaður hafi borið ábyrgð á þeim. Aðeins 2,2% þeirra sem svöruðu 
töldu að erlendur aðili hafi borið ábyrgð á upplýsingunum.

Kjósendur Pírata og Sósíalistaflokksins líklegastir til að telja ákveðinn stjórnmálaflokk 
bera ábyrgð á falsfréttum
Kjósendur Pírata og Sósíalistaflokksins voru líklegastir til að telja að ákveðinn stjórnmálaflokkur 
hafi borið ábyrgð á falsfréttunum eða röngu upplýsingunum sem þeir urðu varir við en 74,5% 
kjósenda hvors flokks gáfu það svar. Þar næst komu kjósendur Flokks fólksins en 65,4% þeirra 
sögðust telja að stjórnmálaflokkur hafi borið ábyrgð á þeim falsfréttum eða röngu upplýsingum sem 
þeir urðu varir við.

Kjósendur Miðflokksins líklegastir til að telja fjölmiðil ábyrgan fyrir falsfréttum
Stuðningsfólk Miðflokksins var líklegast til að telja að ákveðinn íslenskur fjölmiðlill bæri ábyrgð á 
falsfréttunum eða röngu upplýsingunum sem það varð vart við en rúmlega helmingur Miðflokks-
fólks, sem sagðist hafa orðið vart við slíkar upplýsingar, taldi að íslenskur fjölmiðill bæri ábyrgð á 
þeim. Þátttakendur sem studdu Miðflokkinn voru einnig líklegastir til að telja að ákveðinn erlendur 
aðili bæri ábyrgð á þeim falsfréttum eða röngu upplýsingum sem þeir urðu varir við. Þá var 
stuðningsfólk Pírata líklegast til að telja að ákveðinn stjórnmálamaður bæri ábyrgð á þeim fals- 
fréttum eða röngu upplýsingum sem það varð vart við.

Langflestir telja að rangar eða misvísandi upplýsingar hafi ekki haft áhrif á kosninga-
hegðun sína
93,9% þátttakenda töldu að rangar eða misvísandi upplýsingar hefðu haft lítil eða engin áhrif á 
kosningahegðun sína. Af þeim töldu tæplega 70% að slíkar upplýsingar hefðu ekki haft nein áhrif 
á kosningahegðun sína. 1,6% þátttakenda töldu að rangar eða misvísandi upplýsingar hefðu haft 
áhrif á kosningahegðun sína en þar af töldu aðeins 0,6% að slíkar upplýsingar hefðu að mjög miklu 
leyti haft áhrif á kosningahegðun sína.

Tæp 6% segja að rangar eða misvísandi upplýsingar hafi haft áhrif á skoðun sína á 
ákveðnum frambjóðendum
85,9% þátttakenda töldu að rangar eða misvísandi upplýsingar hefðu haft lítil eða engin áhrif á 
skoðun sína á ákveðnum frambjóðendum í alþingiskosningunum 2021. Af þeim töldu 52,2% 
þátttakenda að rangar eða misvísandi upplýsingar hefðu ekki haft nein áhrif á skoðun sína á fram- 
bjóðendum. 5,7% þátttakenda töldu að rangar eða misvísandi upplýsingar hefðu haft áhrif á skoðun 
sína á ákveðnum frambjóðendum, þar af töldu 2,2% að slíkar upplýsingar hefðu að mjög miklu leyti 
haft áhrif á skoðun sína. 

Kosningaauglýsingar í einkaskilaboðum, síma, með sms, bréf- eða tölvupósti
42% þátttakenda sögðust hafa fengið kosningaauglýsingar eða kosningatengt efni með símhringin-
gu frá stjórnmálaflokki. 36,9% þátttakenda fengu slíkt efni sent með bréfpósti, og 18,7% með 
tölvupósti. Þá sögðust 16,1% þátttakenda hafa fengið kosningaauglýsingar eða kosningatengt efni 
í gegnum sms-skilaboð, og 8,4% sögðust hafa fengið slíkar auglýsingar í gegnum einkaskilaboð á 
samskiptaforritum á borð við Messenger eða WhatsApp. 

Níu af hverjum tíu telja að falsfréttir og upplýsingaóreiðu hafi haft einhver áhrif á 
niðurstöður kosninga 
90,3% þátttakenda töldu að upplýsingaóreiða eða falsfréttir hefðu haft einhver áhrif á niðurstöður 
kosninganna. 9,7% töldu að upplýsingaóreiða eða falsfréttir hefðu ekki haft nein áhrif á 
niðurstöðurnar. Þá sögðu 5,0% þeirra sem svöruðu að upplýsingaóreiða eða falsfréttir hefðu haft 
mjög mikil áhrif á niðurstöðurnar. 11,6% þátttakenda töldu að upplýsingaóreiða eða falsfréttir 
hefðu haft frekar mikil áhrif á niðurstöður kosninganna. 25,9% þátttakenda töldu að upplýsinga- 
óreiða eða falsfréttir hefðu haft frekar lítil áhrif á niðurstöður kosninganna og 20,2% sögðust telja 
að upplýsingaóreiða eða falsfréttir hefðu haft mjög lítil áhrif.  

Hluti 2 - Traust og trúverðugleiki upplýsinga

Trúverðugleiki upplýsinga frá stjórnmálamönnum 
Fram kom í könnuninni að um 19,5% þátttakenda lögðu trúnað á upplýsingar sem komu frá stjórn-
málamönnum í aðdraganda kosninganna, þar af fannst 1,5% þátttakenda upplýsingar frá stjórn-
málamönnum mjög trúverðugar. 30% þátttakenda fannst upplýsingar frá stjórnmálamönnum 
ótrúverðugar, þar af töldu 8,2% þátttakenda að upplýsingar frá stjórnmálamönnum væru mjög 
ótrúverðugar. Helmingur þátttakenda (50,5%) taldi upplýsingar frá stjórnmálamönnum í meðallagi 
trúverðugar. 

Fylgni milli háskólamenntunar og trúverðugleika upplýsinga frá stjórnmálamönnum
Jákvæð fylgni var á milli háskólamenntunar og þess hversu mikinn trúnað þátttakendur lögðu á 
upplýsingar frá stjórnmálamönnum. Því meiri menntun sem þátttakendur höfðu lokið, því líklegri 
voru þeir til að telja upplýsingar frá stjórnmálamönnum trúverðugar. Á skalanum 1 upp í 5 (1 
táknar að þátttakandi taldi upplýsingar frá stjórnmálamönnum mjög ótrúverðugar og 5 táknar að 
þátttakandi taldi upplýsingar frá stjórnmálamönnum mjög trúverðugar) var meðaltal þátttakenda 
með grunnskólapróf var 2,66. Meðaltal þátttakenda með framhaldsskólapróf eða iðnmenntun var 
2,74. Meðaltal þátttakenda sem höfðu lokið grunnnámi á háskólastigi var 2,85. Meðaltal þátttak- 
enda sem höfðu lokið framhaldsnámi á háskólastigi var 2,96. Meðaltal allra þátttakenda var 2,83. 

Kjósendur ríkisstjórnarflokkanna líklegastir til að leggja trúnað á upplýsingar frá 
stjórnmálamönnum
Stuðningsfólk ríkisstjórnarflokkanna frá síðasta kjörtímabili var líklegast til að telja upplýsingar frá 
stjórnmálamönnum í aðdraganda kosninganna trúverðugar. Meðaltal stuðningsmanna Sjálfstæðis-
flokksins var 3,26. Meðaltal stuðningsmanna Framsóknarflokksins var 3,06 og meðaltal stuðnings-
manna Vinstri grænna var 2,98. Af stuðningsmönnum allra stjórnmálaflokka voru stuðningsmenn 
Sósíalistaflokksins líklegastir til að telja upplýsingar frá stjórnmálamönnum í aðdraganda kosning- 
anna ótrúverðugar. Meðaltal þeirra var 2,16. Þar næst komu stuðningsmenn Pírata (2,29) og Mið-
flokksins (2,30).

Um 40% telur upplýsingar frá íslenskum fjölmiðlum trúverðugar
41,2% þátttakenda sögðust telja upplýsingar í íslenskum fjölmiðlum í aðdraganda kosninganna 
trúverðugar. Af þeim sögðust 5,0% telja þær mjög trúverðugar. 15,3% þátttakenda sögðu að þeim 
fyndist upplýsingar frá íslenskum fjölmiðlum ótrúverðugar. Af þeim sögðust 4,4% telja þær mjög 
ótrúverðugar. Þá fannst 43% þátttakenda  upplýsingar í íslenskum fjölmiðlum í meðallagi 
trúverðugar.

Fylgni milli tekna og trúverðugleika upplýsinga í fjölmiðlum
Jákvæð fylgni var á milli tekna og þess hversu mikinn trúnað þátttakendur lögðu á upplýsingar í 
fjölmiðlum. Hópurinn með 1.200 þúsund krónur eða meira í tekjur var líklegri til að telja upplýs-
ingar frá íslenskum fjölmiðlum trúverðugar, en meðaltal þess hóps var 3,55 (1 táknar að þátttak- 
endum fannst upplýsingar frá íslenskum fjölmiðlum mjög ótrúverðugar og 5 táknar að þátttak- 
endum fannst þær mjög trúverðugar.) Þá var hópurinn með minna en 400 þúsund í tekjur ólíkleg- 
astur til að leggja trúnað á upplýsingar í íslenskum fjölmiðlum, en meðaltal þess hóps var 2,98. 
Meðaltal allra þátttakenda var 3,27.

Mest traust á upplýsingar í fjölmiðlum meðal kjósenda Vinstri grænna
Stuðningsfólk Vinstri grænna var líklegast til að telja upplýsingar frá íslenskum fjölmiðlum 
trúverðugar. Þannig fannst 62% þær trúverðugar, þar af töldu 9,3% upplýsingar frá íslenskum 
fjölmiðlum mjög trúverðugar. Stuðningfólk Sósíalistaflokksins var ólíklegast til að leggja trúnað á 
upplýsingar í íslenskum fjölmiðlum.  Þá töldu 26,9% þær vera trúverðugar og þar af fannst aðeins 
1,7% þær vera mjög trúverðugar.

24,3%

6,8%

Mikið traust á upplýsingar frá sóttvarnayfirvöldum
Alls töldu 79,9% þátttakenda upplýsingar frá sóttvarnayfirvöldum í aðdraganda kosninganna 
trúverðugar, þar á meðal fannst 28,9% þátttakenda upplýsingar frá sóttvarnayfirvöldum mjög 
trúverðugar. Þá töldu 5,7% upplýsingar frá sóttvarnayfirvöldum ótrúverðugar, þar af fannst 2,3% 
þátttakenda upplýsingar frá sóttvarnayfirvöldum mjög ótrúverðugar. Jafnframt fannst 14,4%  
upplýsingar frá sóttvarnayfirvöldum vera í meðallagi trúverðugar.

Um 60% töldu upplýsingar frá ríkisstofnunum trúverðugar
Alls töldu 59,0% þátttakenda að upplýsingar frá ríkisstofnunum væru trúverðugar, af þeim töldu 
15,6% að upplýsingar frá þeim væru mjög trúverðugar. Þá töldu 9,2% upplýsingar frá ríkisstofnun-
um ótrúverðugar, af þeim töldu 2,6% þær vera mjög ótrúverðugar. Jafnframt töldu 31,8% upplýs-
ingar frá ríkisstofnunum vera í meðallagi trúverðugar.

Fylgni milli menntunar og trúverðugleika upplýsinga frá ríkisstofnunum
Jákvæð fylgni er á milli menntunnar og þess hversu trúverðugar þátttakendur töldu að upplýsingar 
frá ríkisstofnunum væru. Á skalanum 1 upp í 5 (1 stendur fyrir mjög ótrúverðugar og 5 stendur fyrir 
mjög trúverðugar) var meðaltal þátttakenda sem höfðu aðeins lokið grunnskólaprófi 3,33. Meðaltal 
þeirra sem höfðu lokið framhaldsskólaprófi eða iðnmenntun var 3,45. Meðaltal þátttakenda sem 
lokið höfðu grunnnámi á háskólastigi var 3,73. Meðaltal þátttakenda sem lokið höfðu fram-
haldsnámi á háskólastigi var 3,93.

Traust til fjölmiðla gagnvart réttum upplýsingum og hlutlægri umfjöllun
Þátttakendur voru spurðir hvort þeir væru sammála eða ósammála staðhæfingunni „ég treysti 
fjölmiðlum til að færa mér réttar upplýsingar og hlutlæga umfjöllun í fréttaflutningi í tengslum við 
kosningar“. Þannig voru 41,1%  sammála staðhæfingunni, þar af voru 9,8% mjög sammála. Þá 
sögðust 33,4% þátttakenda vera ósammála staðhæfingunni, af þeim sögðust 10,8% vera mjög 
ósammála. Jafnframt sögðust 22,5% vera hvorki sammála né ósammála staðhæfingunni.

Háskólapróf-framhalds

7,4%
10,3%

19,9%
23,8%

43,5%

40,9%

I C E L A N D I C  M E D I A  C O M M I S S I O N

Mest traust gagnvart réttum upplýsingum og hlutlægri umfjöllun fjölmiðla meðal 
kjósenda Vinstri grænna
Marktækur munur var á svörum stuðningsmanna stjórnmálaflokka. Stuðningsfólk Vinstri grænna 
bar mest traust til fjölmiðla í þessu tilliti, en 60,1% þess sögðust vera sammála staðhæfingunni, þar 
af sögðust 17,4% vera mjög sammála. Stuðningsfólk Sósíalistaflokksins var líklegast til að segjast 
vera ósammála, en 65,8% þess sögðust vera ósammála staðhæfingunni, þar af voru 21,5% mjög 
ósammála.

Jafn aðgangur stjórnmálaflokka að umfjöllun í fjölmiðlum
Þátttakendur voru spurðir hvort þeir væru sammála eða ósammála staðhæfingunni „ég tel að 
fjölmiðlar veiti stjórnmálaflokkum jafnan aðgang að umfjöllun og setji rétt mál á dagskrá í aðdrag- 
anda kosninganna“. Þannig sögðust 30,2% þeirra sem svöruðu vera sammála staðhæfingunni, þar 
af sögðust 5,4% vera mjög sammála. Þá sögðust 42,3% þeirra sem svöruðu vera ósammála 
staðhæfingunni, þar af sögðust 18% vera mjög ósammála. Jafnframt sögðust 27,5% vera hvorki 
sammála né ósammála staðhæfingunni.

Kjósendur Sósíalistaflokksins ólíklegastir til að telja fjölmiðla veita stjórnmálaflokkum 
jafnan aðgang að umfjöllun
Stuðningsfólk Vinstri grænna var einnig líklegast til að vera sammála staðhæfingunni, en 39,1% 
sögðust vera sammála, þar af voru 9,6% mjög sammála. Stuðningsfólk Sósíalistaflokksins var lík- 
legast til að vera ósammála staðhæfingunni, en 82% þeirra sögðust vera ósammála, þar af 61,1% 
mjög ósammála.

Sjónvarp mikilvægasti fréttamiðillinn
Alls sögðu 41,3% þátttakenda að sjónvarp væri mikilvægasti fréttamiðillinn að þeirra mati. Þá 
sögðu 20,4% að útvarp vari mikilvægast og 18,6% sögðu að ókeypis fréttamiðlar á netinu væru 
mikilvægastir. Jafnframt svöruðu 7,3% þátttakenda að þeim þættu fréttamiðlar á netinu sem þau 
eða aðrir greiddu fyrir mikilvægastir, en aðeins 5,5% sögðu að mikilvægasti fréttamiðillinn væru 
samfélagsmiðlar. Þá sögðust 5,3% telja dagblöð mikilvægasta fréttamiðilinn og 0,7% sögðust telja 
að mikilvægasti fréttamiðillinn væru hlaðvörp. Þannig sögðu 36% þátttakenda á aldrinum 18-29 
ára að ókeypis fréttamiðlar á netinu væru mikilvægustu fréttamiðlarnir að þeirra mati og 28,0% 
þátttakenda á aldrinum 30-39 ára sögðu slíkt hið sama. Þá sögðu 10,3% þátttakenda á aldrinum 
40-49 ára og 11% þátttakenda á aldrinum 50-59 ára að ókeypis fréttamiðlar á netinu væru mikil-
vægastir. Jafnframt sögðu 7,6% þátttakenda á aldrinum 60-69 ára að fríir netmiðlar væru mikilvæg- 
ustu fréttamiðlarnir, en aðeins 1,0% þátttakenda 70 ára og eldri sögðu að netmiðlar væru mikilvæg- 
ustu fréttamiðlarnir að þeirra mati.

Mikill munur eftir aldri á vali á fréttamiðlum
Aðeins 4,7% þátttakenda á aldrinum 18-29 ára og 10,4% þátttakenda á aldrinum 30-39  sögðu að 
útvarp væri mikilvægasti fréttamiðillinn að þeirra mati. En 22,3% þátttakenda á aldrinum 40-49 
ára og 23,4% á aldrinum 50-59 ára sögðu að mikilvægasti fréttamiðillinn væri útvarp. Þá sögðust 
36,5% þátttakenda á aldrinum 60-69 ára telja útvarp vera mikilvægasta fréttamiðilinn og 44,2% 
þátttakenda 70 ára og eldri sögðu slíkt hið sama.

*Svarendur voru beðnir að raða ofangreindum fréttamiðlum eftir mikilvægi. Til þess að fá nákvæmara
heildarmat var það reiknað með því að gefa fyrsta vali vægið 3, öðru vali vægið 2 og þriðja vali vægið 1.

32,8%

Aðrir miðlar

Hlaðvörp

Samfélagsmiðlar

Fréttamiðlar á netinu
sem ég eða aðrir greiða fyrir

Dagblöð

Ókeypis fréttamiðlar

Útvarp

Sjónvarp

0,9%

0,7%

5,5%

7,3%

5,3%

18,6%

20,4%

41,3%

0,6%

1,4%

5,3%

7,9%

10,7%

12,3%

33,4%

28,3%

1,2%

2,2%

9,2%

13,7%

26,5%

10,2%

20,9%

16,2%

24,8%

15,1%

10,6%

8,6%

6,1%

1,2%

0,9%

Hver er mikilvægasti fréttamiðillinn að þínu mati?

Hver er mikilvægasti fréttamiðillinn að þínu mati? - Fyrsta val

Heildarmat*Fyrsta val Annað val Þriðja val

0% 25% 50%

18-29 ára

Sjónvarp Útvarp Netmiðar
- ókeypis

Netmiðlar
- áskrift

Samfélags-
miðlar

30-39 ára
40-49 ára
50-59 ára
60-69 ára
70 ára og eldri

34,4%
34,1%

45,5%
47,2%
49,4%

42,2%

4,7%
10,4%

22,3%
23,4%

36,5%
44,2%

36,0%
28,0%

10,3%
11,0% 6,5%
7,6%

1,0%

9,7%
6,1%
5,8%
3,7%
1,1%
3,1%

Dagblöð

4,2%
6,5%
5,7%
7,5%
3,0%
5,7%

Hlaðvörp

1,4%
2,0%

Aðrir miðlar

1,7%
1,0%
1,6%
0,5%

8,0%
11,9%
8,8%

2,5%
3,8%

Hluti 3 - Gagnasöfnun og persónusnið

Flestir mótfallnir því að persónuupplýsingar séu nýttar fyrir pólitískar auglýsingar 
Þátttakendur voru spurðir hvort þeir væru sammála eða ósammála staðhæfingunni „mér finnst í lagi 
að samfélagsmiðlar noti upplýsingar sem þeir hafa safnað um mig til að beina að mér pólitískum 
auglýsingum“. Þannig sögðust 73,2% þeirra sem svöruðu að þau voru ósammála staðhæfingunni, af 
þeim voru 55,4% mjög ósammála. Þá voru 10% þeirra sem svöruðu sammála staðhæfingunni, af 
þeim voru 3,1% mjög sammála. En 16,8% þeirra sem svöruðu voru hvorki sammála né ósammála.

Yngsti aldurshópurinn líklegastur til að finnast í lagi að persónusnið séu notuð í 
pólitískum auglýsingum
Neikvæð fylgni var á milli aldurs og hversu sammála þátttakendur voru því að þeim fyndist það í 
lagi að samfélagsmiðlar noti upplýsingar sem safnað er um þá til að beina til þeirra pólitískum 
auglýsingum. Þátttakendur á aldrinum 18-29 ára voru líklegastir til að vera sammála staðhæfing- 
unni, og þátttakendur 70 ára og eldri voru ólíklegastir til að vera sammála sömu staðhæfingu. 

Þá sögðust 61,1% þátttakenda á aldrinum 18-29 ára vera ósammála staðhæfingunni, þar af 43,1% 
mjög ósammála. Þá sögðust 16,2% þeirra  vera sammála staðhæfingunni, þar af 6,1% mjög sam- 
mála. Á milli 80% og 82% þátttakenda eldri en 50 ára sögðust vera ósammála staðhæfingunni, af 
þeim sögðust á milli 65% og 68% þátttakenda úr þeim aldurshóp vera mjög ósammála. 

Til samanburðar var spurt sambærilegrar spurningar í könnun Medietilsynet í Noregi í 
aðdraganda kosninganna sem fram fóru fram þann 13. september. Þar kom í ljós að 19% 
þeirra sem eru yngri en 26 ára var sammála staðhæfingunni. En aðeins 5% þeirra sem eru 
eldri en 26 ára voru sammála sömu staðhæfingu.

Tæpur helmingur telur það líklegt að persónuupplýsingar hafi verið notaðar til að beina 
til þeirra falsfréttum í aðdraganda kosninga
Um 43% þátttakenda töldu það líklegt að persónuupplýsingar, sem safnað er um þau á netinu, hafi 
verið notaðar til að beina til þeirra falsfréttum í aðdraganda kosninganna. Af þeim töldu 22,8% að 
það væri mjög líklegt. Þá töldu 33% þátttakenda ólíklegt að persónuupplýsingar sem er safnað um 
þau á netinu hafi verið notaðar til að beina sérstaklega til þeirra falsfréttum í aðdraganda kosning- 
anna. Af þeim töldu 11,3% að það væri mjög ólíklegt.

Elsti aldurshópurinn ólíklegastur til að telja að persónuupplýsingar hafi verið nýttar til 
að senda pólitískar auglýsingar á netinu
Þátttakendur í aldurshópnum 70 ára og eldri töldu það ólíklegast að persónuupplýsingar sem 
safnað er um þá  á netinu hafi verið notaðar til að beina til þeirra falsfréttum í aðdraganda kosning- 
anna, en 49% þátttakenda í þeim aldurshóp sögðust telja það ólíklegt. Af þeim töldu 24,9% 
þátttakenda 70 ára og eldri það vera mjög ólíklegt. 

Alls töldu 31% þátttakenda á aldrinum 60-69 ára það ólíklegt að persónuupplýsingar sem safnað 
er um þau á netinu hafi verið notaðar til að beina sérstaklega til þeirra falsfréttum eða upplýsinga- 
óreiðu í aðdraganda kosninganna og 26,3% á aldrinum 50-59 ára. Þá svöruðu 22% á aldrinum 
40-49 því að þau teldu það ólíklegt. Hjá þátttakendum á aldrinum 30-39 ára var hlutfall þeirra sem 
töldu ólíklegt að persónuupplýsingar sem safnað er um þá á netinu hafi verið notaðar til að beina til 
þeirra falsfréttum eða upplýsingaóreiðu 27,4%. Þá var hlutfallið hjá þátttakendum á aldrinum 
18-29 ára 39,4%.

Af kjósendum stjórnmálaflokkanna töldu kjósendur Sjálfstæðisflokksins það ólíklegast að persónu-
upplýsingar, sem safnað er um þá á netinu, hafi verið notaðar til að beina sérstaklega til þeirra fals-
fréttum, en meðaltal þess hóps var 3,31. Töldu kjósendur Pírata það líklegast, með meðaltalið 2,26.

Hversu líklegt eða ólíklegt telur þú að persónuupplýsingar sem er safnað um þig á netinu hafi verið 
notaðar til að beina sérstaklega til þín falsfréttum og upplýsingaóreiðu í aðdraganda alþingiskosninganna?

Mjög líklegt

Frekar líklegt

Frekar ólíklegt

Mjög ólíklegt

Fáir þekkja Ad Library
Yfir 90% þátttakenda höfðu aldrei heyrt um Ad Library sem haldið er úti af Facebook. Þannig 
sögðust 6,9% þátttakenda þekkja Ad Library en höfðu ekki notað það og 1,3% sögðust þekkja Ad 
Library en nota það sjaldan. Alls 12,1% þátttakenda á aldrinum 18-29 ára þekktu Ad Library, en 
aðeins 1,6% þeirra hafði  notað það. Þá höfðu 9% þátttakenda á aldrinum 30-39 ára heyrt um Ad 
Library. Af þeim höfðu 2,9% þátttakenda notað það. Rúmlega 6% þátttakenda á aldrinum 40-60 
ára og 8,2% þátttakenda á aldrinum 60-69 ára þekktu Ad Library. Hjá þátttakendum sem voru 
eldri en 70 ára þekktu rúmlega 5% Ad Library.

Hluti 4 - Opin spurning
Hugleiðing um hugtakanotkun og niðurstöður könnunar

Í spurningakönnuninni var spurt um það hvaða röngu upplýsingar og falsfréttir þátttak-
endur hefðu orðið varir við í aðdraganda alþingiskosninganna. Spurningin var sett 
fram í tvennum tilgangi. Í fyrsta lagi til að fá fram upplýsingar um það hvaða falsfréttir 
þátttakendur hefðu séð í aðdraganda kosninganna, ef einhverjar. Í öðru lagi var spurn- 
ingunni ætlað að gefa vísbendingar um hvaða skilning þátttakendur hefðu á hugtök- 
unum „falsfréttir“ og „rangar upplýsingar“. En vera má að þátttakendur hafi haft 
ólíkan skilning á því hvað slík hugtök feli í sér.
 
Niðurstöður könnunarinnar sýna að tæplega helmingur þátttakenda varð var við rangar upplýsingar 
eða falsfréttir í aðdraganda alþingiskosninganna. Þetta þýðir að meirihluti þátttakenda varð ekki 
var við rangar upplýsingar eða falsfréttir.
 
Af svörum þátttakenda, sem töldu sig hafa séð rangar upplýsingar eða falsfréttir, má sjá að einhver-
jir töldu pólitískar staðhæfingar sem þeir voru ósammála til rangra upplýsinga eða falsfrétta. Af 
þessu leiðir að við túlkun á niðurstöðum könnunarinnar þarf að hafa í huga að skilningur þátttak- 
enda á þeim hugtökum sem liggja könnuninni til grundvallar geti hugsanlega verið ólíkur. Einhver-
jir virtust þannig hafa annan skilning á því hvað hugtökin „rangar upplýsingar“ og „falsfréttir“ fela 
í sér en aðrir þátttakendur. Svör við opnu spurningunni mætti því hafa til hliðsjónar þegar 
niðurstöður könnunarinnar eru túlkaðar.

„Afrek“ ríkisstjórnar

Að á Íslandi séu fáir fátækir

Að Ísland geti tekið upp evru

Að sprautan gegn covid er eitur

Aðallega fullyrðingar frá Miðflokki

Áherslur í fyrirsögnum frétta

Allt frá Samherja

Ásmundur Einar Daðason er ekki Guð

Bæta heilbrigðisþjónustuna

Bara hitt og þetta

Blaðrið í Gunnari Smára

Dylgjur um Dag B. Eggertsson

Endalausar lygar Bjarna Ben og rakin aumingjaskapur 

Fjármál Kristrúnar

Fylgi flokka

Hamfara fréttir um veður

Konan þarna í Viðreisn

Leiðarar Moggans

Þá er jafnframt hugsanlegt að þessi ólíki skilningur þátttakenda á grundvallarhugtökum endur-
speglist að einhverju leyti í svörum þeirra. Þannig er hugsanlegt að þetta skýri að einhverju leyti þá 
niðurstöðu könnunarinnar að meirihluti þátttakenda telji ákveðinn stjórnmálaflokk hafa borið 
ábyrgð á falsfréttum og röngum upplýsingum. Einnig getur þetta gefið vísbendingar um það af 
hverju aðeins fimmti hver þátttakandi taldi upplýsingar frá stjórnmálamönnum mjög eða frekar 
trúverðugar.
 
Hvað sem þessari túlkun á hugtökum líður þá kemur margt afar áhugavert fram í niðurstöðum kön-
nunarinnar. Þar má nefna að traust til stjórnmálaflokka er mismunandi meðal kjósenda ólíkra 
flokka. Einnig að traust til fjölmiðla er ekki hið sama og virðist að einhverju leyti fara eftir stjórn-
málaskoðunum þátttakenda. Þá sýna niðurstöður könnunarinnar að fleiri karlar en konur sögðust 
hafa séð falsfréttir og rangar upplýsingar í aðdraganda kosninganna. Jafnframt kemur fram að þeir 
sem hafa lokið framhaldsnámi voru ólíklegri til að sjá falsfréttir en aðrir menntunarhópar.
 
Það er í samræmi við aðrar kannanir sem gerðar hafa verið að þátttakendur sögðust sjá flestar fals-
fréttir á Facebook. Það vekur þó athygli að þátttakendur sögðust sjá meira af falsfréttum og röngum 
upplýsingum í ritstýrðum netmiðlum og prentmiðlum, sjónvarpi og útvarpi en í óritstýrðum miðlum 
og á öðrum samfélagmiðlum en Facebook.

Nokkur dæmi um svör:
Hvaða röngu upplýsingar eða falsfréttir varst þú vör/var við í aðdraganda alþingiskosninganna?



Könnunin um falsfréttir og upplýsingaóreiða í aðdraganda alþingiskosninga var framkvæmd af 
Maskínu fyrir Fjölmiðlanefnd. Könnunin var lögð fyrir Þjóðgátt Maskínu, sem er þjóðhópur (e. 
panel) sem dreginn er með tilviljun úr Þjóðskrá, á netinu. Svarendur eru alls staðar að af landinu og 
á aldrinum 18 ára og eldri. 

Við úrvinnslu voru gögnin vegin til samræmis við tölur Hagstofunnar þannig að hópurinn sem svarar 
endurspegli þjóðina á þessum aldri út frá kyni og búsetu. Við vigtun gagna getur birst örlítið mis-
ræmi í fjöldatölum og hlutföllum sem orsakast af námundun. Könnunin fór fram dagana 
27. september til 7. október 2021 og voru svarendur 946 talsins.

Um spurningakönnunina

Svarendur eru alls staðar að af landinu
og á aldrinum 18 ára og eldri. “

